
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
কাঙ্গাল হরিনাথ
কয়েকজন প্ৰধান উকিল হিন্দুদলের নেতা ছিলেন তাহারা ঐ যে আসিয়া বসিয়াছিলেন, আর উঠিলেন না। সকলের প্রাণ মন ভিজিয়া গেল ; কোন দিলাদলি, কোন প্রকার হিংসা দ্বেষ কিছুই কাহারও মনে থাকিল না ! তিনটার সময় যখন গান ভাঙ্গিয়া গেল, তখন কাঙ্গালের নিকট সকলেই উপস্থিত হইলেন। তিনি তখন করযোড়ে সকলকে বলিলেন “আপনাদের নিকট আমার একটা প্রার্থনা আছে।” বড় বড় র্যাহারা উপস্থিত ছিলেন, যাহারা হিন্দু সমাজপতি তঁহার একবাক্যে বলিয়া উঠিলেন “আমন কথা বলিবেন না ; আপনি কি অনুমতি করিবেন বলুন।” কাঙ্গাল সহাস্য বদনে বলিলেন “আমার বড় সাধ যে, আজ রাত্ৰিতে আমার এই ভাইয়ের বাড়ীতে আপনারা সকলে প্ৰীতি-ভোজন করেন।” তখন সকলেই এক বাক্যে স্বীকার করিলেন ; এত দলাদলি, এত যে হুকার জল ফেলিয়া দেওয়া, এত যে ঠাট্টা বিদ্রুপ, সে সব কোথায় চলিয়া গেল। সকলেই সাগ্রহে বলিলেন “রাত্ৰিতে গানের পর আমরা সকলেই এখানে জলযোগ করিব।” আমার তখন ইংরাজ কবির সেই কথাটী মনে হইল
“Those who came to scoff
Remained to pray” তখন আমাদের ন্যায় গরিবের ক্ষুদ্র কুটীরে মহোৎসবের আয়োজন হইতে লাগিল। সে যে কি উৎসাহ, কি আনন্দ, তাহা আর বলিতে পারি না। আমাদের বন্ধুগণ, আমার প্রিয় ছাত্ৰগণ তখন পরম উৎসাহে মহোৎসবের বন্দোবস্ত করিতে লাগিলেন। কোথা হইতে কে কি পাঠাইতে লাগিলেন, কে কি আনিতে লাগিলেন, তাহার ঠিকানা হইল না। আমরা দরিদ্র ব্যক্তি, আমাদের সাধ্য কি যে এতগুলি ভদ্রলোকের সামান্য জলযোগের ব্যবস্থাও করিতে পারি। কিন্তু কাহাকেও কিছু ভাবিতে হইল না, যাহার কাৰ্য্য-যাহার মহােৎসব। তিনিই সমস্ত যোগাইয়া দিতে লাগিলেন। দ্রব্যের ।

		 এই পাতা শেষ সম্পাদিত হয়েছে ১৭:৩৫টার সময়, ৬ সেপ্টেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

